
Vísað er til bréfs yðar frá 27. desember sl., þar sem óskað er eftir umsögn um 
frumvarp til stjórnskipunarlaga um breytingu á stjómarskrá lýðveldisins íslands.

Fyrstu tvær greinar frumvarpsins, er taka til 63. og 64. greinar 
stjórnarskrárinnar, eru þær greinar er einkum varða almennan rétt manna til 
trúariðkunar og hvað sá réttur felur í sér, Bins og fram kemur í greinargerð með 
frumvarpinu eru ekki gerðar tillögur um verulegar efnisbreytingar á 63. og 64. grein. 
Vel er hægt að fallast á þann rökstuðning er kemur fram í greinargerðinni, að vísa skuli 
til trúféiaga og trúariðkunar í 63. grein, í stað þess að nota orðalagið, “... að þjóna 
guði...”, sem má túlka á þann veg, að t. d. fjölgyðistrúarmenn eigi ekki jaftian rétt á við 
aðra. Svipuð breyting er ráðgerð á 64. grein varðandi persónuleg gjöld er menn inna af 
hendi til trúfélaga. Við þessar breytingar er ekkert að athuga.

Ástæða er til, að taka undir og fagna því er fram kemur í síðari hluta 
athugasemda við 1 .og 2. grein frumvarpsins. Þar kemur skýrt fram að ekki er gert ráð 
fyrir breytingum á þjóðkirkjufyrirkomulaginu. Tekið skal undir þann rökstuðning er á 
eftir fyigir, að þjóðkirkjufyrirkomulagið bijóti ekki gegn trúfrelsi. Á ölíum 
Norðurlöndunum er svipuð skipan og hér gildir. Þar hefur verið mikil umræða nú 
síðustu ár um samband ríkis og kirkju. í Noregi, Svíþjóð og í Finnlandi hafa verið 
undirbúin og lögtekin frumvörp um samband ríkis og kirkju er miðað hafa að auknu 
sjáifstæði kirknanna í ytri máium sínum, málum er varða fjármál og skipulag, en ekki 
hefur verið hróflað við þeim grunni sem áður var lagður um samband ríkis og kirkju. 
Með okkur hefur þróunin orðið svipuð. Má í því sambandi vísa til frumvarps til laga 
um stöðu, stjóm og starfshætti þjóðkirkjunnar er kirkjuþing samþykkti í nóvember 
síðastliðnum og vonir standa til að lagt verði fyrir Alþingi innan fárra daga. Þetta 
frumvarp gerir ráð fyrir því að undirstöður í sambandi ríkis og kirkju verði óbreyttar, 
en kirkjan fái meira sjálfstæði og beri ríkari ábyrgð í málum sínum, þannig að hún geti 
skjótar brugðist við breyttum aðstæðum í samtímanum.

Innan kirkjunnar er sú skoðun ríkjandi, að hún fái best þjónað hlutverki sínu 
sem þjóðkirkja er nýtur vemdar og stuðnings ríkisvaidsins, sbr. 62. grein 
stjómarskrárinnar, en hafi jafiiframt fuilt sjálfstæði tii að móta skipan sína og 
starfshætti. Þjóðkirkja er, eðli máis samkvæmt, kirkja er hefur skyidur við allan 
almenning, einnig þá er tiiheyra öðrum trúféiögum eða standa utan trúféiaga. Á þessari 
forsendu vill kirkjan byggja starf sitt og þjónustu.



Almennt má segja að 1. og 2. grein frumvarpsins séu fuilnægjandi. Það er brýnt 
að tryggja rétt ailra manna tii trúfrelsis og trúariðicunar og svo sjálfsagt frá sjónarhóli 
íslenskrar þjóðkirkju að vart þarf að hafa um það mörg orð.

Hvað aðra hluta frumvarpsins varðar, má nefha, að ástæða er fyrir 
stjómarskrámefnd að íhuga hvort ekki sé ástæða til að kveða skýrt á um efhahagsleg 
og félagsleg réttindí í frumvarpinu. Draga má í efa þá aðgreiningu sem gerð er í þriðja 
hluta greinargerðarinnar (bls 7) milii borgaralegra og stjómmálalegra réttinda annars 
vegar og félagsiegra og efhahagslegra réttinda hins vegar.

Þá má nefha, varðandi 4. gr. er tekur tii breytinga á 66. gr., þar sem segir, að 
rétti útlendinga að koma tii landsins skuii skipað með lögum, að eðlilegra væri að í 
stjómarskrá væri fjallað um rétt flóttamanna; þar getur oft á tíðum verið um líf eða 
dauða að tefla, þegar ofsótt fólk íeitar hæiis í nauðum, Brýnt er, að þessi atriði verði 
skoðuð nánar.


